
	Crynodeb o’r Swydd

	Bydd deiliad y swydd yn ymwneud ag asesu a thynnu casgliadau o’r anawsterau a gyflwynir, trwy ddefnyddio ystod o sgiliau seicolegol.

Bydd yn gweithio dan oruchwyliaeth a rheolaeth Ymarferydd Seicoleg o fewn tîm amlddisgyblaeth i ddarparu gofal integredig sy'n seiliedig ar dystiolaeth i bobl sy'n wynebu trallod seicolegol, o fewn ei faes hyfforddiant penodol.

Bydd yn darparu ymyriadau seicolegol pwrpasol, wedi'u harwain gan ei asesiadau a'i gasgliadau ac yn dangos lefel uchel o ymgyfarwyddiad â’i gleientiaid, sy'n tynnu ar ystod o fodelau a damcaniaethau seicolegol.

Datblygu a darparu ymyriadau a hyfforddiant grŵp a chyfrannu at yr amgylchedd tîm sy’n ystyriol o gyflwr seicolegol.  


	Yn gyfrifol i’r

	[bookmark: Text1]Yn gyfrifol o ran adrodd i’r:       

	Cyfrifoldebau a Dyletswyddau

	Cynllunio a Dylunio
Cyfathrebu a chynorthwyo’r tîm a'r Ymarferydd Seicoleg yn effeithiol wrth wneud penderfyniadau ynghylch risg a gweithio yn unol â chynlluniau y cytunwyd arnynt lle bo'n berthnasol. 

Gweithio yn rhan o dîm cymunedol amlddisgyblaeth neu mewn lleoliadau clinigol arbenigol a chysylltu ag asiantaethau allanol perthnasol i hwyluso a galluogi ymyriadau seicolegol.


Gwella a Monitro
Ymgysylltu'n feirniadol â'r defnydd o fesurau canlyniadau i hwyluso gwerthuso ymyrraeth glinigol. 

Cydweithio â'r Ymarferydd Seicoleg i gynnal asesiadau risg mewn perthynas â thrallod seicolegol a datblygu a hwyluso cynlluniau effeithiol ar gyfer rheoli risgiau.

Cymryd rhan yn y gwaith o werthuso gwasanaethau, gwella ansawdd ac archwilio clinigol, a hwyluso’r gwaith hwn, yn ôl yr angen.

Cyfathrebu
Cyfleu’r casgliadau a’r ddealltwriaeth seicolegol, boed mewn adroddiadau ysgrifenedig neu ar lafar, sy’n ymwneud ag anawsterau’r defnyddiwr gwasanaeth, i’r sawl sy’n atgyfeirio, defnyddwyr gwasanaethau a chydweithwyr eraill, mewn modd sy'n hawdd ei ddeall. 

Cyfleu cysyniadau craidd theori, ymchwil ac ymarfer seicolegol i eraill er mwyn gwella'r modd y maent yn cyflwyno ymyriadau seicolegol.

Cyfathrebu'n glir, yn broffesiynol ac yn empathetig gyda defnyddwyr gwasanaethau, eu perthnasau a'u gofalwyr.

Sicrhau cyfraniad at gyfarfodydd gwneud penderfyniadau pwysig yn ymwneud â chleientiaid y mae deiliad y swydd yn ymwneud â nhw, er mwyn sicrhau bod gwybodaeth berthnasol yn cael ei throsglwyddo i gydweithwyr.

Effeithiolrwydd
Cynnal asesiadau seicolegol cymhleth a defnyddio'r rhain gyda chymorth goruchwyliwr ac ar y cyd â defnyddwyr gwasanaethau, i ddatblygu casgliadau ac ymyriadau effeithiol, er mwyn diwallu anghenion y defnyddiwr/defnyddwyr gwasanaethau yn y ffordd orau bosibl. 

Darparu ymyrraeth seicolegol effeithiol a theg i unigolion, grwpiau a systemau o fewn y boblogaeth darged.

Dadansoddi ac arfarnu'r ystod o ddulliau asesu seicolegol a ddefnyddir mewn ymarfer clinigol cymhwysol.

Deall anghenion ac asedau unigolion a theuluoedd o ystod eang o gefndiroedd hiliol, diwylliannol, rhywiol, crefyddol a chymdeithasol.

Gallu llunio barn ynglŷn ag anghenion unigolion, nodi risgiau posibl, a'r gofyniad posibl am asesiad a thriniaeth fwy arbenigol.

Sicrhau bod trafodaeth gyda’r clinigwr arweiniol a/neu’r goruchwyliwr yn cael ei chynnal yn brydlon pan fydd cymhlethdod achosion yn anghyson â’i gymhwysedd.

Rheoli ei lwyth achosion ei hun, gan gydnabod a gweithio o fewn ffiniau priodol cymhwysedd proffesiynol.
Cynnal lefel dda o arbenigedd wrth ddefnyddio offer a phrotocolau asesu seicolegol a chymhwyso'r rhain yn briodol ac yn berthnasol wrth reoli achosion clinigol.

Caiff gwaith ei neilltuo a'i adolygu gan yr Ymarferydd Seicoleg sy’n goruchwylio yn wythnosol. O ddydd i ddydd bydd deiliad y swydd yn gweithio'n annibynnol o fewn canllawiau penodol, ac yn cyfeirio at ei oruchwyliwr yn ôl yr angen ac fel y bo’n briodol. 

Rheoli, Arwain a/neu Hyfforddi
Gweithredu fel adnodd seicolegol a darparu cymorth, arweiniad, cyngor, hyfforddiant ac ymyrraeth trwy ddefnyddio modelau seicolegol i’r timau iechyd neu ofal cymdeithasol ehangach. Cynnal ei ymwybyddiaeth o ffactorau cyd-destunol ehangach sy'n effeithio ar iechyd meddwl a llesiant, a chydnabod a rhoi cyfrif am effaith stigma a gwahaniaethu ar unigolion a chymunedau. 

Darparu hyfforddiant mewn timau a’r tu allan iddynt i wella cyflenwi gwaith clinigol mewn gwasanaethau perthnasol.

Cymryd cyfrifoldeb dirprwyedig i gynorthwyo i oruchwylio eraill, o fewn y terfynau priodol yn dibynnu ar brofiad a hyfforddiant ychwanegol.

Digidol a Gwybodaeth	
Cynnal system cadw cofnodion dda a chydymffurfio â gofynion adrodd yn rhan o bolisi’r adran.

Defnyddio systemau cadw cofnodion electronig yn ôl yr angen ar gyfer y rôl.

Defnyddio cyfrifiaduron i ddarparu tele-iechyd, wrth gofnodi gwaith clinigol ac wrth ymchwilio a chyfathrebu (h.y. e-bost). 

	Hanfodol
Cymhwyster cymeradwy ym maes seicoleg, hynny yw, gradd a fydd yn galluogi'r unigolyn i gofrestru gyda Chymdeithas Seicoleg Prydain, (Dosbarth 2.2 neu uwch).

Meddu ar radd Meistr ôl-raddedig (neu gyfwerth) fel Cydymaith Clinigol mewn Seicoleg Gymhwysol.

Dymunol
Cymwysterau ôl-raddedig neu hyfforddiant mewn damcaniaeth, ymyrraeth neu ymchwil seicoleg.

	Hanfodol
Gallu amlwg i weithio o fewn gwasanaethau amlddisgyblaeth a chyda chydweithwyr o amrywiaeth o gefndiroedd proffesiynol.

Dymunol
Profiad o weithio mewn gwasanaethau sy'n ymwneud â darparu gofal seicolegol.

Profiad o ddarparu ymyrraeth neu hyfforddiant seicolegol.

	Gallu rheoli gwybodaeth gyfrinachol a gwybod sut a phryd i rannu'r wybodaeth hon yn briodol.

Sgiliau trefnu rhagorol. 

Gallu defnyddio technoleg i hwyluso gwaith clinigol.

Yn hunan-gymhellol ac yn ymroddedig i weithio mewn partneriaeth i ddatblygu'ch hunan ac eraill yn ogystal â rhwydweithiau ehangach.

Mae sgiliau Cymraeg yn ddymunol ar lefelau 1 i 5 o ran deall, siarad, darllen ac ysgrifennu.

	Cliriad Boddhaol Safonol/Manylach gan y Gwasanaeth Datgelu a Gwahardd, yn cynnwys gwiriad Rhestr Waharddedig Oedolion/Plant (dilëwch fel y bo'n briodol)

